ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 06.10.2005 ԹՎԱԿԱՆԻ N 2417-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1.
	Անհրաժեշտություն

	
	 Հայաստանի Հանրապետության կառավարության 06.10.2005թ. «Հայաստանի Հանրապետության Տավուշի մարզի Իջևանի քաղաքային համայնքի վարչա​կան սահմանների նկարագիրը հաստատելու և Իջևանի քաղաքային համայնքի վարչական սահմաններում գտնվող՝ պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N2417-Ն որոշման մեջ նախատեսված փոփոխությունները բխում են ՀՀ հողային օրենսգրքի 60-րդ հոդվածից, քանի որ նախագծում նշված 0.26, 0.22 և 0.28 մակերեսներով հողամասերի վրա այդ հոդվածով սահմանված սահմանափակումներից ոչ մեկը չի տարածվում և հետևաբար նախատեսվում է հանել մասնավորեցման սահմանափակումը:
  Հաշվի առնելով հողամասերի արդյունավետ օգտագործման անհրաժեշտությունը և այն հանգամանքը, որ հողօգտագործողները, որոնք տվալ տարածքում ներդրումներ են կատարել, պատրաստակամ են հողի արժեքը վճարելուն և լրացուցիչ ներդրումներ կատարելուն, նպատակահարմար է իրականացնել նախատեսված փոփոխությունները, որը կհամալրի համայնքի բյուջեն: 

	
	Ընթացիկ իրավիճակը և խնդիրներ

	
	 Նկատի ունենալով այն հանգամանքը, որ նշված հողամասերը պատմամշակութային արժեքների օբյեկտներ չեն,  բնության հատուկ պահպանվող տարածքներից պետական բնական արգելոցներ, բնության պետական արգելավայրեր, բնության հուշարձաններ, ազգային զբոսայգիներ, ծառաբանական զբոսայգիներ, բուսաբանական այգիներ, ինչպես նաև այդ նպատակների համար պահեստավորված տարածքներ չեն, օրենքով պաշտպանվող սանիտարական պահպանության տարածքների սահմանների շրջանում բուժիչ-առողջարանային վայրեր չեն, զբաղեցված չեն պետական սեփականություն հանդիսացող անտառով, պետական մելիորատիվ համակարգերի կամ ջրային ֆոնդի կազմի մեջ մտնող ջրային օբյեկտների հողեր չեն, բնակավայրերում ընդհանուր օգտագործման հողեր չեն, պետության կողմից հաշվառված և գրանցված օգտակար հանածոների տեղադրվածություններ չեն և այլն, ուստի անհրաժեշտ է իրականացնել նշված փոփոխությունները:

	3.
	Տվյալ բնագավառում իրականացվող քաղաքականությունը

	
	Հողամասի նպատակային և արդյունավետ օգտագործում:


	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունումը հնարավորություն կընձեռնի համայնքի վարչական տարածքում գտնվող համայնքային սեփականություն հանդիսացող հողամասերն օգտագործել նպատակին և համալրել համայնքի բյուջեն:


	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Տավուշի մարզպետարան, Իջևանի քաղաքային համայնք:


	6.
	Ակնկալվող արդյունքը

	
	Նախատեսվող փոփոխության արդյունքում կառուցապատողների կողմից տվյալ տարածքներում կիրականացվեն զգալի ներդրումներ, կկառուցվեն պատշաճ մակարդակի հանդստի և ժամանցի գոտիներ, որոնք կնպաստեն համայնքում նոր աշխատատեղերի ստեղծմանը և տարածքների արդյունավետ օգտագործմանը:
Մասնավորապես, 0,26 և 0,22 հա մակերեսներով հողամասերում Նարա Ղազարյանի կողմից կատարվել է շուրջ 6,0 մլն դրամի ներդրումներ: Վերջինս պարտավորվում է հողամասն իրեն սեփականության իրավունքով տրամադրելու դեպքում կատարել ևս 30,0 մլն դրամի ներդրումներ, որով նախատեսվում է կառուցել հյուրանոցային քոթեջներ, լողավազան, ատրակցիոն, հետիոտնային կամուրջներ, գետնանցումներ, հրաձգարան և ներդրումները կկրեն շարունակական բնույթ:

0,28 հա մակերեսով հողամասում Կարեն Օքիմյանի կողմից կատարվել է 5,0 մլն դրամի ներդրումներ: Վերջինս պարտավորվում է է հողամասն իրեն սեփականության իրավունքով տրամադրելու դեպքում կատարել ևս 25,0 մլն դրամի ներդրումներ, որով նախատեսվում է կառուցել մանկական ժամանցային և հանգստի գոտի, մասնավորապես, քոթեջ-տնակներ, սրճարան, լողավազան, տեղադրել կարուսելներ և և ներդրումները կկրեն շարունակական բնույթ:

	7.
	Այլ տեղեկություններ (եթե այդպիսիք առկա են) - չկան


Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈԿՏԵՄԲԵՐԻ 6-Ի N 2417-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.


	«Հայաստանի Հանրապետության կառավարության 2005 թվականի հոկտեմբերի 6-ի N 2417-Ն որոշման մեջ փոփոխություններ և լրացումներ կատարելու մասին» ՀՀ կառավարության  որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:

	
	«Հայաստանի Հանրապետության կառավարության 2005 թվականի հոկտեմբերի 6-ի N 2417-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:



	2
	Տեղեկանք հասարակության մասնակցության  մասին:

	
	«Հայաստանի Հանրապետության կառավարության 2005 թվականի հոկտեմբերի 6-ի N 2417-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է համայնքի ավագանու ընդլայնված նիստում:



	3.
	Տեղեկանք ծախսերի և եկամուտների մասին

	
	«Հայաստանի Հանրապետության կառավարության 2005 թվականի հոկտեմբերի 6-ի N 2417-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:





ՀՀ տարածքային կառավարման նախարարի առաջին տեղակալ 

Վաչե Տերտերյան
